
 Резюме 

Бир ёшгача бўлган болаларда орттирилган иккиламчи иммунотанқислик ҳолатлари асосан, 

инфекцион касалликлар фонида юзага келиши билан намоён бўлади. Жумладан, сепсис, 

септицемияларда барча қон томирларнинг иккиламчи жавоб реакцияларида, МАЛТ 

тузилмасининг блокланиши барча шиллиқ қаватларда ярали некротик яллиғланишларни юзага 

келтириши оқибатида жараёнга иккиламчи замбуруғли инфекцияларни қўшилиши оқибатида, 

болалр оғиз бўшлиғи шиллиқ қаватида оғир даражадаги афтоз стоматитларни 

ривожланишига олиб келади. Натижада, шиллиқ қаватнинг оғир яраланиши, МАЛТ 

тузлимасининг биринчи звеноси бўлган Пирогов Валдер ҳалқасини ҳам издан чиқишига олиб 

келади.  

Калит сўзлар: патоморфология, афтоз стоматит, иммунодефицит, МАЛТ тузилмаси, 

сепсис.  

 Резюме 

Приобретенный вторичный иммунодефицит у детей до года преимущественно проявляется 

на фоне инфекционных заболеваний. В частности, вторичные ответные реакции всех сосудов 

при сепсисе, септицемии, блокировка структуры MALT вызывают язвенно-некротические 

воспаления во всех слизистых оболочках, к процессу присоединяются вторичные грибковые 

инфекции, у детей развивается тяжелый афтозный стоматит слизистой оболочки полость 

рта. В результате тяжелое ранение слизистой оболочки приводит к смещению кольца 

Пирогова-Вальдера, которое является первым звеном системы MALT.  

Ключевые слова: патоморфология, афтозный стоматит, иммунодефицит, структура 

MALT, сепсис. 

 Resume 

Acquired secondary immunodeficiency in children under one year of age is mainly manifested 

against the background of infectious diseases. In particular, secondary response reactions of all blood 

vessels in sepsis, septicemias, blocking of the MALT structure causes ulcerative necrotic 

inflammations in all mucous membranes, secondary fungal infections are added to the process, and 

children develop severe aphthous stomatitis in the mucous membrane of the oral cavity. As a result, 

a severe wounding of the mucous membrane causes the Pirogov-Walder ring, which is the first link 

of the MALT system, to dislocate.  

Key words: pathomorphology, aphthous stomatitis, immunodeficiency, MALT structure, sepsis. 

 

Долзарблиги 

   ш болаларда иммун аъзоларнинг турли  этиологик  шикастланиши  натижасида,  иккиламчи  

   иммунтанқислик ҳолати юзага келади. Дунёда, демографик кўрсаткичлари юқори бўлган 

давлатлардан Хитой, Хиндистон, Япония, Сингапур ва АҚШ давлатлари бўлиб, ёш қатламида 

иммун аъзоларнинг ўткир ва сурункали етишмовчилиги билан ривожланадиган жами 

касалликлари ўртача 11,3% ни ташкил этиб, шулардан ўртача, 8,9% болаларда стоматитнинг 

турли кўринишдаги клиник морфологик турлари юзага келади. Айнан, юқорида келтирилган 

8,9% да ривожланадиган стоматитларни қарийб 4,1% да афтоз стоматитларнинг юзага келиши 

аниқланган. Бу эса, юқорида келтирилган давлатларда ўртача йилига 85 млн болани ташкил 

этади. Россия федерацияси ва МДҲ давлатларида бу кўрсаткич ўртача, жами аҳолини 1,3%ни 

ташкил этиб, ўртача сон жиҳатдан 12,8 млн. ёш болани ташкил этади. Ўзбекистон 

Республикасида, йилига стоматитлар билан касалланганлар сони ўртача 750-850 мингтани 

ташкил этади. Афтоз стоматитларни профилактикаси асосан, иммун аъзоларнинг функционал 

ҳолатини, баҳоловчи аъзолардан бўлган ёнбош ичакнинг фаолияти билан баҳоланади. Айнан, 

болаларда мавсумий ривожланадиган ўткир ичак касалликларининг инфекцион турида, ёнбош 

ичак MALT- тузилмаларини ўткир етишмовчилиги билан стоматитларни турли кўринишлари 

юзага келишининг патогенетик сабаблари ҳанузгача аниқланмаган. Бу эса, муаммони 

долзарблигини яъна бир бор тасдиқлаб, танланган ишни, айни дамда зарурлигини тақозо этади. 

Тадқиқот мақсади: 5-7 ёшли болаларда ўткир лейкозларнинг турли шаклларида юзага 

келган иккиламчи иммунодефицитларда ривожланган ярали стоматитларнинг 

патоморфологиясини таҳлилий ўрганиш. 

 

Материал ва усуллар 

Материал сифатида Республика патологик анатомия марказига олиб келинган ва ўткир 

лейкозларнинг турли шакллари ва сепсиснинг турли шаклларидан вафот этган 69 та аутопсияси 

ҳолати, ёнбош ичак ва оғиз шиллиқ қавати материаллари ташкил этди. Шуларда 43 таси эркак 

жинсли ва 26 таси аёл жинсли болаларнинг материаллари олинди. Тайёрланган бўлакчалар 

морфологик жиҳатдан ўрганилади.  

 

Натижа ва таҳлиллар 
Ўткир лейкозларнинг турли шаклларида, айниқса, миелобластли лейкозларда, фагоцитар 

ҳужайраларни етишмовчилиги барча шиллиқ қаватларда, бактериал инфекцияга бўлган 

турғунликни кескин камайишига ва йирингли некротик яллиғланишларга олиб келиши билан 

давом этади. Шу билан бирга, барча МАЛТ ва SALT тузилмаларида иммунокомпетент 

ҳужайраларнинг ўткир етишмовчилиги натижасида, эрозив некротик ва ярали дескваматив 

жараёнларни устунлиги ошқозон ичак тракти ва оғиз шиллиқ қаватида ривожланади. Айнан, 5-7 

ёшли болаларда бу жараёнларни ўткир ва сурункали тусда кечиши стоматитнинг турли шакллари 

ривожланишига олиб келади. Морфологик жиҳатдан оғиз бўшлиғи шиллиқ қавати ярали 

стоматитларда яранинг туби фибриноид некроз ва бириктирувчи тўқиманинг ҳужайрали массаси 

билан ифодаланади. Ушбу ҳужайраларнинг келиб чиқиш ўзаги ясси эпителиоцитлар 

ҳисобланади, уларнинг атрофида кўп қаватли ясси эпителий гиперплазия ва гиперхромазия 

ҳолатида бўлиб, қалинлашган жойларида чуқур ўчоқларнининг вакуоллашганлигини ва 

некробиотик нуқсонларнинг ҳосил бўлганлигини кўришимиз мумкин. 

Ё

1-Расм. Ўткир миелобластли лейкоз фонида яра – некротик стоматитнинг ясси 

эпителийсининг устки қаватида койлоцитларнинг ҳосил бўлиши Буёқ: Г-Э. 

Катталашган: 10х40. 

 

 
2-Расм. Ўткир лимфобластли лейкозлар фонида, сероз суюқлик ва унинг таркибида 

лейкоцитларнинг мажудлиги Буёқ: Г-Э. Катталашган: 10х40. 

 

 
 

3-Расм. Ўткир эритромиелобластли лейкозда фонида эритроцитлар гемолизи ва 

тўқима имбибицияси. Буёқ: Г-Э. Катталашган: 10х40. 

Шиллиқ ости бириктирувчи тўқиманинг пролифератив инфильтрати таркибида фибриноид 

некрознинг ҳосил бўлиши. Фибриноид некроз юзасида сурункали яраларнинг пайдо бўлиши, 

ҳамда уларнинг тубида фибриноид некроз ва тўқима тузилмаларининг парчаланиши 

тасвирланган. 

 

 
 

4-Расм. Ўткир миелобластли лейкознинг 6 ойлик ремиссия давридан кейинги қайта 

қўзиши. Бемор 7 ёшда. Оғиз бўшлиғининг шиллиқ ости қаватида сурункали 

пролифератив герпетик стоматити. Буёқ: Г-Э. Катталаштирилган: 10х40. 

 

 
 

5-Расм. Иккиламчи иммунодефицит фонида герпетик стоматитда сурункали яранинг 

шаклланиши. Буёқ: Г-Е. Каттталаштирилган: 10х40.  

 

Яранинг четларида ясси эпителий сийраклашган ва кўп қаторли призматик эпителийга 

метаплазияланади. Оғиз бўшлиғининг шиллиқ ости қаватида диффуз пролифератив 

инфильтратнинг таркибидаги лимфоид ва гистиоцит ҳужайралар кузатилади.  

Ўткир лимфобластли лейкоз фонида сурункали герпетик стоматит билан оғиз бўшлиғи 

шиллиқ қаватининг чуқур қатламларида фибриноид шиши ва фибриноид некрози, эндотелиал ва 

перицитар ҳужайраларнинг кўпайиши шаклида қон томирларининг шикастланиши қайд этилади  

Қон томирлари атрофида лимфогистоцитар ҳужайралардан таркиб топган сурункали 

пролифератив инфильтрат мавжуд. Бириктирувчи тўқиманинг таркибий қисмлари шишган ва 

бўшашган, айниқса ҳужайралараро тўқима парчаланиб кетган, толали тузилмалари эса тартибсиз 

жойлашган. Шу намоён бўлдики сурункали герпетик стоматитда оғиз бўшлиғининг шиллиқ 

қаватида геморрагик ва пигментли доғлар қайд этилган. Шу билан бирга ясси эпителий 

юпқаланади, атрофияланади, эпителиоцитлар майдаланиб, зич жойлашган бўлиб, устки қисмида 

шохли модданинг пайдо бўлиши аниқланди. 

 

 
 

6-Расм. Бириктирувчи тўқиманинг чуқур қаватининг шиллиқ ости қатлами ва 

томирларнинг пролифератив яллиғланиши. Буёқ: Г-Э. Катталаштирилган: 10х40. 

 

Эпителий остида, тўғридан тўғри базал мембрана остида эритроцитларнинг зич тўпланиши 

аниқланиб, улар оғиз бўшлиғининг шиллиқ ости қатламининг бириктирувчи тўқимасини 

инфильтрациялайди. Шиллиқ ости қаватида микроваскуляр пролиферация кузатилади, уларнинг 

девори яллиғланиш ҳужайралари томонидан инфильтрация туфайли қалинлашади. 

Бирлаштирувчи тўқима томонидан толали тузилмаларнинг кўпайиши ва уларнинг фибриноид 

шиши кузатилади. Бириктирувчи тўқима яллиғланиш ҳужайралари томонидан диффуз 

инфильтрацияланган. 

Оддий герпес вируси деярли барча инсон аъзолари ва тизимларига, хусусан оғиз шиллиқ 

қаватига таъсир қилиши мумкин.  

Ўткир лимфобластли лейкозлар фонида герпес инфекцияси билан гемостаз қон ивиш ва 

антикоагулянт тизимларнинг мувозанати бузилади ҳамда оғиз бўшлиғи шиллиқ қавати, 

милклардан қон кетишининг аниқ аломати билан бирга келади, баъзида бурундан ҳам келиши 

кузатилади, бундай аломатлар, ўткир герпетик стоматитда ҳам кузатилади. Оғиз бўшлиғи 

шиллиқ қаватининг некротик жойларида ўткир ва сурункали яллиғланиш, геморрагик доғлар ва 

яралар ҳосил бўлади. 

Ўткир лимфобластли лейкозлар фонида герпетик стоматитда оғиз бўшлиғининг шиллиқ 

қаватининг зарарланиши яллиғланишнинг қайси даври бўлишига қарамай экссудатив ва 

пролифератив яллиғланиш сифатида намоён бўлади. Герпетик стоматитнинг экссудатив босқичи 

везикула, булла, пустула ва апостема элементларининг пайдо бўлиши билан намоён бўлади. 

Яллиғланишнинг бирламчи тузилмалари морфологик жиҳатдан қуйидаги шаклларида намоён 

бўлди: макула ёки доғлар, яллиғланиш доғлари, геморрагик доғлар ва пигмент доғлари. 

Ўткир лимфобластли лейкозлар фонида фонида герпетик стоматитнинг дастлабки 

босқичларида герпес вирусининг эпителиоцитлар цитоплазмасига кириб кетади, коилоцитларни 

ёки герпес вируси билан касалланган ҳужайралар ҳосил бўлади. Морфологик жиҳатдан пикнотик 

тўқ ядро каби, атрофида эса ёруғ перинуклеар нурланиш соҳаси ва цитоплазманинг чамбарсимон 

шаклда тус олиши намоён бўлади. 

Ўткир лимфобластли лейкозлар фонида фонида герпетик стоматит ривожланишининг 

кейинги босқичларида оғиз бўшлиғи шиллиқ қаватида экссудатив ва пролифератив зарарланиш 

шаклланиши билан яллиғланишнинг умумий патологик жараёнлари ривожланади. 

Хулоса 

Ўткир лимфобластли лейкозлар фонидан кейин стоматит билан оғриган беморларнинг 

стоматологик текшируви натижаларига кўра, 118 бемор тишларини ювишда милкдан қон 

кетишини кўрсатди, 59%, оғиз бўшлиғида қуруқлик 56,8%, ютиш қийинлиги 34,7%, оғиз шиллиқ 

қаватида некроз жойлари пайдо бўлиши 19,49%, OHI- S кўрсаткичлар гигиенанинг ёмонлигини 

кўрсатди (2,7+0,5). 

Ўткир лимфобластли лейкозлар фонида вируснинг инсон танасига таъсири аниқланди оғиз 

бўшлиғининг шикастланишининг доминант тури яра-некрозли стоматит (52,2%), ҲРАС (14,4%), 

ҲРГС (21,1%), кандидоз стоматит (11,8%) ташкил этади. 

Ўткир лимфолейкозлар фонида беморларда оғиз суюқлигидаги лактоферрин даражасининг 

(3,14±0,25) 2 баравар ошиши назоратга нисбатан биологик суюқликларда нейтрофиллар 

фаоллашувининг интенсивлигини акс эттиради, бу оғиз бўшлиғи шиллиқ қаватининг иммун 

тизими фаолиятининг тизимли белгиси ҳисобланади; қон ва оғиз суюқлигида Ил-1 (мос равишда 

25,52±2,1 ва 934,12±13,51), Ил-6 (16,38±2,27 ва 49,84±3,93) яллиғланишга қарши цитокинлар 

концентрациясининг ошиши қайд этилган;  

Ўткир лимфобластли лейкозлар фонидан кейин некротик ярали стоматит билан оғриган 

беморларда лимфоцитлар сонининг беш баравар ёки ўн баравар кўпайиши, "яланғоч ядролар", 

иммунитет тўқнашувининг патоморфологик белгилари қайд этилди. 

